DICHIARAZIOUN UNIVERSELA DI DIRET UMEN

PREAMBLI

Consideréd che u riconoscimént dla dignita cla riguérda tot i mémbri dla fameia
umeéna e di su dirét, cumpagn e irrinunciabli, e costitués e' fundameént dla liberta,
dla giustizia e dla pésa te mand;

Consideréd che la negazioun e el disprez di dirét umén i a port ma gist d'incivilta
che i ufend la cuscinza dl'umanita, e che la cunquésta d'un mand duveé che al
persouni al goda dla liberta at parola e at credo (foida) e dla liberta da la paura e
da e' bsagn, I'é ste proclaméd cume la pid granda aspirazioun dl'om;
Consideréd che I'e indispensabli che i dirét umen i sia difois da légi, se u s vo
evité che I'om u sia custrét a ricora, cumé utma pusibilita, m'la ribelioun countra
la tirania e I'opresioun;

Consideréd che I'€ nicisérii lavuré pri u svilop ad relazioun d'amicizia tra toti al
Nazioun;

Consideréd che i popli dli Nazioun Unidi ia ribadi tu Statut la su foida ti dirét
umeén fondamentil, tla dignita e te valour dla persouna uména, tl'uguaglienza di
dirét dl'om e dla dona, e i a decis da lavure pri €' prugrés suciél e pri un migliour
tenour ad vita t'na liberta pio granda;

Consideréd che i Stéd dli Nazioun Unidi i s'é€ impegné a luté, sla colaborazioun
dli Nazioun Unidi stési, pri u rispét e l'oservenza universela di dirét umeén e dli
liberta fondamenteli;

Consideréd che una concezioun unitéria at sti dirét e at sta liberta la &
fondamentéla pri la completa realizazioun at tot sti impégn;

L'ASEMBLEA GENERELA

la proclama

la presénta dichiarazioun universeéla di dirét umén cumeé ideél comun da
cunquisté da tot i popli e da tot al Nazioun,s'u scop che ogni individui e ogni
urganismi dla societa, tnénd sempra presenta sta Dichiarazioun, u s'impégna a

lavure, s'l'insegnameént e s'l'educazioun, pri u rispét at sti dirét e at stli liberta e



ad garantin, miténd in at iniziativi sempri pid numerousi at caratri naziunel e
internaziunel, l'universél e concrét riconoscimeént e rispét, tent tra i popli di stés

Sted mémbri, quant tra quéi di teritori che i € sotopost mla su giurisdizioun.

ARTICOLO 1 (Artécli 1)

Tot j esséri umén i nas Iébri e cumpagn in dignita e dirét. Lou i € dutid ad rasoun
e ad cuscinza e i a da opere, ognun ti cunfrunt at ch'j ilt, sa sentimint ad

fratelénza.

ARTICOLO 2

Ogni persouna la a da beneficié at tot i dirét e at toti al liberta proclamid tla
presénta Dichiarazioun, sénza alcuna distinzioun pri rasoun ad raza, ad culour,
ad sesso, ad lengua, ad religioun, ad idea pulética e upinioun divérsi, ad
nazionalita o suciéla, ad richéza, ad nascita o ad qualsiasi élta cundizioun.
Nisuna distinzioun la sara stabilida tnénd count du stéd pulétich, giurédich o
internaziunel de paiois o del teritorii me quale una persouna l'aaparten, c'u sia
quest indipendent, o c'l'épa una aministrazioun fiducéria, o c'un sia autonomo, o

c'u sia sugét ma qualsiasi tip ad limitazioun ad sovranita.

ARTICOLO 3

Ogni individuo I'a dirét ma la vita, m'la liberta e m'la sicuréza dla propia

persouna.

ARTICOLO 4

Nisuna persouna la putra ésa tnuda in stéd ad schiavitd o ad servitd; la schiavitd

e la trata di s-cév al sara pruibidi sata qualsiasi fourma.

ARTICOLO 5



Nisuna persouna la putra ésa sotoposta m'la tortura o ma un tratament o

punizioun crudeli, disuméni o degradénti.
ARTICOLO 6

Ogni individuo I'a dirét, at tot €' mand, m'u riconosciment dla su personalita

giurédica.
ARTICOLO 7

Tot i € cumpagn daventi m'la leégia e i a dirét, senza discriminazioun, ma una
uguela protezioun da pérta dla légia. Tot i a dirét ma una uguéla protezioun
countra ogni discriminazioun c'l'a sia cuntréria m'la presénta Dichiarazioun cumé

countra ogni incitamént m'la discriminazioun stésa.
ARTICOLO 8

Ogni persouna la a dirét ma una concréta pusibilita da fé ricours ma tribunil
competint countra at che i neghés i dirét fondamentil riconosciud ma ésa stésa

dala costituzioun o da la legia.
ARTICOLO 9

Nisuna persouna la putra ésa aréstéda, tnuda in prisoun o esiliéda

arbitrariament.
ARTICOLO 10

Ogni persouna la a dirét, in pusizioun ad tutéla uguagliénza, ma una giosta e
poblica udienza daventi m'un tribunél indipendent e imparziél, s'u scop da
determine i su dirét e i su duvir, e in pio da determiné la fundatéza ad qualsiasi

acusa penéla c'la j venga rivolta.

ARTICOLO 11



1. Ogni persouna acuséeda d'una colpa la € presunta inocénta fina a quand la
su colpevoléza lan sia sté pruvéda legalmént t'un prucés poblich, te quale
li la abia avu tot al garanzi niciserii pri la su difoisa.

2. Nisuna persouna la sara cundanéda pri azioun cumesi o pri azioun non
cumesi al quali, t'e' mumeént c'agli & sté cumési o non cumeési, lin fos
prevésti cumé reéd sgand el dirét interni o sgand el dirét internaziunél. Tu
stés temp un putra ésa infléta alcuna poina pid granda ad quéla prevésta

te mumeént te quale la colpa la sia sté cumeésa.
ARTICOLO 12

Nisuna persouna la putra ésa sotoposta ma interferenzi arbitrerii tla su vita
priveda, tla su fameéia, tla su chésa, tla su corispondénza, né ma lesioun du su
unour e dla su reputazioun. Ogni persouna la a dirét da ésa difoisa dala legia

countra al sudéti interferinzi o lesioun.
ARTICOLO 13

1. Ogni persouna la a dirét m'la liberta ad muvimént e ad residénza drointa i
cunfoin ad ogni Sted.
2. Ogni persouna la a dirét da lasé qualsiasi paiois, cumprois e propii, €

d'arturné tu su paiois.
ARTICOLO 14

1. Ogni persouna la a el dirét da ciarché e da usufrui, at ch'j ilt pais, rifug' dal
persecuzioun.

2. St'el dirét un putra ésa invuchéd te chés che la persouna la sia realmént
ricerchéda pri colpi non puletichi o pri azioun cuntrerii m'al finalita e m'i

principi dli Nazioun Unidi.

ARTICOLO 15



1. Ogni persouna la a dirét ma una citadinénza.
2. Nisuna persouna la putra esa arbitrariameént privéda dla su citadinénza,

né del dirét ad cambié citadinénza.
ARTICOLO 16

1. Umni e doni in eta giosta i a el dirét da spuses e da funde una fameéia,
senza alcuna limitazioun ad raza, citadinénza o religioun. Lou i a i stés
dirét riguerd €' matrimonii, durent €' matrimonii e t ' mumeént du su
eventuel sciogliment.

2. E' matrimonii e putra ésa celebréd sna s'u Iébri e tutél cunsens di futur
spus.

3. Lafaméia I'€ la cellula naturela e fondamentéla dla societa e la i a el dirét

da ésa difoisa dala societa e da u Stéd.
ARTICOLO 17

1. Ogni persouna la a el dirét da avoi una proprieta su persunéla o insén sa
élta genta.

2. Nisuna persouna la putra esa privéda ingiustameént dla su proprieta.
ARTICOLO 18

Ogni persouna la a dirét m'la liberta ad pensiir, ad cuscinza, e ad religioun; st'el
dirét e cumprénd la liberta ad cambié religioun e ad cambié credo, e la liberta ad
manifeste, singolarmént o insén sa elta génta, e sia in poblich che in prived, la
propia religioun o €' propii credo tl'insegnameént, tli pratichi, ti gist religius e

tl'oservénza di rituel.

ARTICOLO 19



Ogni persouna la a dirét ma la liberta d'opinioun e d'espresioun cumprois el dirét
da no esa molestéda pri la propia upinioun e quel da ciarché, ricéva e comuniché

infurmazioun e idéi usand tot i mézi e senza riguerd ma cunfoin.

ARTICOLO 20

1. Ogni persouna la a dirét ma la liberta 'd riunioun e ad asociazioun
pacéfica.

2. Nisun e p0 ésa custrét a feé perta d'una asociazioun.

ARTICOLO 21

1. Ogni persouna la a dirét da partecipé m'e' g-vérni de propii paiois, sia
diretament, sia pri mézi ad rapresentint scilt liberamént.

2. Ogni persouna la a dirét da ésa asunta in cundizioun ad parita t'j impiégh
poblich de propii paiois.

3. La volonta populéra la € e' fundameént dl'autorita de g-vérni; sta volonta la
a da esa espresa da elezioun frequenti e leéli, organizedi a sufrag'
universéel e uguél, a vot segrét, opure seguend una procedura ad

vutazioun altretent Iébra e garantésta:
ARTICOLO 22

Ogni persouna, cume perta integrénta dla societa, la a dirét mla sicuréza suciéla,
nonché mla realizazioun atravers u sforz naziunél e la cooperazioun
internaziunela e in armonia sl'organizazioun e al risoursi ad ogni Stéd, di dirét
economich, suciél e culturil indispensabli m'la su dignita € m'u lébri svilop dla su

personalita.

ARTICOLO 23



1. Ogni persouna la a dirét m'u lavour, m'la I€bra scilta dl'impiegh, ma giosti
e dignitousi cundizioun ad lavour e m'la protezioun countra la
disocupazioun.

2. Ogni persouna, sénza nisuna discriminazioun, la a dirét m'una uguéla
retribuzioun in cunfrount m'un uguél lavour.

3. Ogni persouna c'la lavoura la a dirét ma una pega giosta e dignitousa c'la
garantésa ma se stésa e m'la su faméia una vita uména dignitousa e
aiutéda, quand I'é nicisérii, da d'j ilt mézi ad protezioun suciéla.

4. Ogni persouna la a dirét da fundé dli organizazioun sindachéli e dei la

propia adesioun pri la difoisa di propii interis.
ARTICOLO 24

Ogni persouna la a dirét m'u ripos e m'el temp lébri, tnénd count ad conseguénza

d'una giosta limitazioun dli ouri 'd lavour e ad ferie retribuidi.
ARTICOLO 25

1. Ogni persouna la a dirét d'avoi una cundizioun ad vita c'l'ai permeéta da
garanti la saluta e e' benesri propii e dla su fameéia, s'una atenzioun
particulera m'l'alimentazioun, m'i vistid, m'la chésa, mli medicini e m'i
servizi suciél nicisérii, € la a dirét m'la sicuréza ti chés ad disocupazioun,
malati, invalidita, vedovenza, v-ciaia e at tot i chés ch'i duvés cumpurte la
perdita di mézi ad susisténza a cheusa ad fat indipendint dala su volonta.

2. La maternita e l'infanzia agl'i a dirét ma curi e asisténza particuleri. Tot i
burdill, nid al'intérni de matrimonii o fura da €' matrimonii, i a da beneficié

dla stésa protezioun suciéla.
ARTICOLO 26

1. Ogni persouna la a dirét ma l'istruzioun. L'istruzioun la n'a da custé gnint

almeno in riferimént mli classi elementéri e fondamentéli. L'istruzioun



elementéra la a da ésa ubligatoria. L'istruzioun tecnica e prufesiunéla la a
da ésa m'la purteda ad tot e l'istruzioun superioura la a da ésa altretént

acesébla ma tot in cunsiderazioun de meérit ad ciascun.

2. L'istruzioun la a da ésa indirizéda m'e' pin svilop dla personalita uména e
m'u rafurzameént du rispét di dirét umén e dli liberta fondamentéli. Li la a
da ricerché u svilop dla comprensioun, dla tolerenza, dl'amicizia fra toti al
Nazioun, i grop ad razi diversi, i grop religius, e la a da favuri I'impégn dli
Nazioun Unidi pri €' manteniment dla pésa.

3. | genituri a el dirét ad priorita tla scilta del tip d'istruzioun da dé m'i propii
fiull.

ARTICOLO 27

1. Ogni persouna la a dirét da partecipe liberament m'la vita culturéla dla
comunita, la a dirét da aprezeé al belézi dl'arte tli su svariédi fourmi e da
contribui m'e' prugrés dla scienza e da usufrui di su beneficc.

2. Ogni persouna la a dirét m'la protezioun d'j interis murel e materiil
proveniint da ogni produzioun scientefica, leteréria e artestica creéda da la
persouna stésa.

ARTICOLO 28

Ogni persouna la a dirét m'un ourdni suciél e internaziunél te quale i dirét e al

liberta proclamid tla presénta Dichiarazioun i posa €sa completament realizid.

ARTICOLO 29

. Ogni persouna la a di duvoir ti cunfrunt dla comunita, sna drointa la quale

I'e pusébli e' pin e Iébri svilop dla su personalita.

. Tl'esercizii di su dirét e dli su liberta ogni persouna la a da esa sotoposta

sna ma cli limitazioun stabilidi dala legia pri garanti u riconoscimént e u



rispet di dirét e dli liberta ad ch'j ilt e pri sudisfé al giosti necesita dla
morale, dl'ourdni poblich e de benésri generel 't una societa democratica.
3. Sti dirét e stli liberta in po, in nisun chés, ésa esercitid in cuntrast sli

finalita e s'i principi dli Nazioun Unidi.
ARTICOLO 30

Nisuna pérta dla presenta Dichiarazioun la po €sa interpretéda tu séns da
arughés, da pérta d'un qualsiasi Stéd o grop o persouna, un dirét da esercite
un'ativita o da méta in at un'azioun c'la épa u scop da prevariché di dirét o dli

liberta proclamid tla Dichiarazioun stésa.

